
śrīskandapurāṇe sanatkumārasaṃhitāyām . 
 
śrīgaṇeśāya namaḥ . 
 
hariḥ oṃ . 
nāmnāṃ sāṣṭasahasrañca brūhi gārgya mahāmate . 

mahālakṣmyā mahādevyā bhuktimuktyarthasiddhaye .. 1.. 
 
gārgya uvāca- 
sanatkumāramāsīnaṃ dvādaśādityasannibham . 

apṛcchanyogino bhaktyā yogināmarthasiddhaye .. 2.. 
 
sarvalaukikakarmabhyo vimuktānāṃ hitāya vai . 

bhuktimuktipradaṃ japyamanubrūhī dayānidhe .. 3.. 
 
sanatkumāra bhagavansarvajño'si viśeṣataḥ . 

āstikyasiddhaye nṝṇāṃ kṣipradharmārthasādhanam .. 4.. 
 
khidyanti mānavāssarve dhanābhāvena kevalam . 



siddhyanti dhanino'nyasya naiva dharmārthakāmanāḥ .. 5.. 
 
dāridryadhvaṃsinī nāma kena vidyā prakīrtitā . 

kena vā brahmavidyā'pi kena mṛtyuvināśinī .. 6.. 
 
sarvāsāṃ sārabhūtaikā vidyānāṃ kena kīrtitā . 

pratyakṣasiddhidā brahman tāmācakṣva dayānidhe .. 7.. 
 
sanatkumāra uvāca- 
sādhu pṛṣṭaṃ mahābhāgāssarvalokahitaiṣiṇaḥ . 

mahatāmeṣa dharmaśca nānyeṣāmiti me matiḥ .. 8.. 
 
brahmaviṣṇumahādevamahendrādimahātmabhiḥ . 

samproktaṃ kathayāmyadya lakṣmīnāmasahasrakam .. 9.. 
 
yasyoccāraṇamātreṇa dāridryānmucyate naraḥ . 

kiṃ punastajjapājjāpī sarveṣṭārthānavāpnuyāt .. 10.. 
 
asya śrīlakṣmīdivyasahasranāmastotramahāmantrasya 
ānandakardamaciklītendirāsutādayo mahātmāno maharṣayaḥ 
anuṣṭupchandaḥ . 
viṣṇumāyā śaktiḥ mahālakṣmīḥ parādevatā . 
śrīmahālakṣmīprasādadvārā sarveṣṭārthasiddhyarthe jape 
viniyogaḥ . 
 



śrīmityādi ṣaḍaṅganyāsaḥ . 
 
dhyānam- 
padmanābhapriyāṃ devīṃ padmākṣīṃ padmavāsinīm . 

padmavaktrāṃ padmahastāṃ vande padmāmaharniśam .. 1.. 
 
pūrṇenduvadanāṃ divyaratnābharaṇabhūṣitām . 

varadābhayahastāḍhyāṃ dhyāyeccandrasahodarīm .. 2.. 
 
icchārūpāṃ bhagavatassaccidānandarūpiṇīm . 

sarvajñāṃ sarvajananīṃ viṣṇuvakṣassthalālayām .. 3.. 
 
dayālumaniśaṃ dhyāyetsukhasiddhisvarūpiṇīm . 
 
yathopadeśaṃ japitvā, yathākramaṃ devyai samarpya, 
tataśśāmbhavīmudrayā lakṣmīmanusandhāya, nāmasahasraṃ 
japet . 
hariḥ oṃ .. 
 
nityāgatānantanityā nandinī janarañjanī . 

nityaprakāśinī caiva svaprakāśasvarūpiṇī .. 1.. 
 
mahālakṣmīrmahākālī mahākanyā sarasvatī . 

bhogavaibhavasandhātrī bhaktānugrahakāriṇī .. 2.. 
 



īśāvāsyā mahāmāyā mahādevī maheśvarī . 

hṛllekhā paramā śaktirmātṛkābījarūpiṇī .. 3.. 
 
nityānandā nityabodhā nādinī janamodinī . 

satyapratyayanī caiva svaprakāśātmarūpiṇī .. 4.. 
 
tripurā bhairavī vidyā haṃsā vāgīśvarī śivā . 

vāgdevī ca mahārātriḥ kālarātristrilocanā .. 5.. 
 
bhadrakālī karālī ca mahākālī tilottamā . 

kālī karālavaktrāntā kāmākṣī kāmadā śubhā .. 6.. 
 
caṇḍikā caṇḍarūpeśā cāmuṇḍā cakradhāriṇī . 

trailokyajayinī devī trailokyavijayottamā .. 7.. 
 
siddhalakṣmīḥ kriyālakṣmīrmokṣalakṣmīḥ prasādinī . 

umā bhagavatī durgā cāndrī dākṣāyaṇī śivā .. 8.. 
 
pratyaṅgirā dharāvelā lokamātā haripriyā . 

pārvatī paramā devī brahmavidyāpradāyinī .. 9.. 
 
arūpā bahurūpā ca virūpā viśvarūpiṇī . 

pañcabhūtātmikā vāṇī pañcabhūtātmikā parā .. 10.. 
 



kālī mā pañcikā vāgmī haviḥpratyadhidevatā . 

devamātā sureśānā devagarbhā'mbikā dhṛtiḥ .. 11.. 
 
saṅkhyā jātiḥ kriyāśaktiḥ prakṛtirmohinī mahī . 

yajñavidyā mahāvidyā guhyavidyā vibhāvarī .. 12.. var  
vibhāvatī 
jyotiṣmatī mahāmātā sarvamantraphalapradā . 

dāridryadhvaṃsinī devī hṛdayagranthibhedinī .. 13.. 
 
sahasrādityasaṅkāśā candrikā candrarūpiṇī . 

gāyatrī somasambhūtissāvitrī praṇavātmikā .. 14.. 
 
śāṅkarī vaiṣṇavī brāhmī sarvadevanamaskṛtā . 

sevyadurgā kuberākṣī karavīranivāsinī .. 15.. 
 
jayā ca vijayā caiva jayantī cā'parājitā . 

kubjikā kālikā śāstrī vīṇāpustakadhāriṇī .. 16.. 
 
sarvajñaśaktiśśrīśaktirbrahmaviṣṇuśivātmikā . 

iḍāpiṅgalikāmadhyamṛṇālītanturūpiṇī .. 17.. 
 
yajñeśānī prathā dīkṣā dakṣiṇā sarvamohinī . 

aṣṭāṅgayoginī devī nirbījadhyānagocarā .. 18.. 
 



sarvatīrthasthitā śuddhā sarvaparvatavāsinī . 

vedaśāstrapramā devī ṣaḍaṅgādipadakramā .. 19.. 
 
śivā dhātrī śubhānandā yajñakarmasvarūpiṇī . 

vratinī menakā devī brahmāṇī brahmacāriṇī .. 20.. 
 
ekākṣaraparā tārā bhavabandhavināśinī . 

viśvambharā dharādhārā nirādhārā'dhikasvarā .. 21.. 
 
rākā kuhūramāvāsyā pūrṇimā'numatirdyutiḥ . 

sinīvālī śivā'vaśyā vaiśvadevī piśaṅgilā .. 22.. 
 
pippalā ca viśālākṣī rakṣoghnī vṛṣṭikāriṇī . 

duṣṭavidrāviṇī devī sarvopadravanāśinī .. 23.. 
 
śāradā śarasandhānā sarvaśastrasvarūpiṇī . 

yuddhamadhyasthitā devī sarvabhūtaprabhañjanī .. 24.. 
 
ayuddhā yuddharūpā ca śāntā śāntisvarūpiṇī . 

gaṅgā sarasvatīveṇīyamunānarmadāpagā .. 25.. 
 
samudravasanāvāsā brahmāṇḍaśroṇimekhalā . 

pañcavaktrā daśabhujā śuddhasphaṭikasannibhā .. 26.. 
 



raktā kṛṣṇā sitā pītā sarvavarṇā nirīśvarī . 

kālikā cakrikā devī satyā tu vaṭukāsthitā .. 27.. 
 
taruṇī vāruṇī nārī jyeṣṭhādevī sureśvarī . 

viśvambharādharā kartrī galārgalavibhañjanī .. 28.. 
 
sandhyārātrirdivājyotstnā kalākāṣṭhā nimeṣikā . 

urvī kātyāyanī śubhrā saṃsārārṇavatāriṇī .. 29.. 
 
kapilā kīlikā'śokā mallikānavamallikā . var  kaulikā 

devikā nandikā śāntā bhañjikā bhayabhañjikā .. 30.. 
 
kauśikī vaidikī devī saurī rūpādhikā'tibhā . 

digvastrā navavastrā ca kanyakā kamalodbhavā .. 31.. 
 
śrīssaumyalakṣaṇā'tītadurgā sūtraprabodhikā . 

śraddhā medhā kṛtiḥ prajñā dhāraṇā kāntireva ca .. 32.. 
 
śrutiḥ smṛtirdhṛtirdhanyā bhūtiriṣṭirmanīṣiṇī . 

viraktirvyāpinī māyā sarvamāyāprabhañjanī .. 33.. 
 
māhendrī mantriṇī siṃhī cendrajālasvarūpiṇī . 

avasthātrayanirmuktā guṇatrayavivarjitā .. 34.. 
 



īṣaṇātrayanirmuktā sarvarogavivarjitā . 

yogidhyānāntagamyā ca yogadhyānaparāyaṇā .. 35.. 
 
trayīśikhā viśeṣajñā vedāntajñānarūpiṇī . 

bhāratī kamalā bhāṣā padmā padmavatī kṛtiḥ .. 36.. 
 
gautamī gomatī gaurī īśānā haṃsavāhanī . 

nārāyaṇī prabhādhārā jāhnavī śaṅkarātmajā .. 37.. 
 
citraghaṇṭā sunandā śrīrmānavī manusambhavā . 

stambhinī kṣobhiṇī mārī bhrāmiṇī śatrumāriṇī .. 38.. 
 
mohinī dveṣiṇī vīrā aghorā rudrarūpiṇī . 

rudraikādaśinī puṇyā kalyāṇī lābhakāriṇī .. 39.. 
 
devadurgā mahādurgā svapnadurgā'ṣṭabhairavī . 

sūryacandrāgnirūpā ca grahanakṣatrarūpiṇī .. 40.. 
 
bindunādakalātītā bindunādakalātmikā . 

daśavāyujayākārā kalāṣoḍaśasaṃyutā .. 41.. 
 
kāśyapī kamalādevī nādacakranivāsinī . 

mṛḍādhārā sthirā guhyā devikā cakrarūpiṇī .. 42.. 
 



avidyā śārvarī bhuñjā jambhāsuranibarhiṇī . 

śrīkāyā śrīkalā śubhrā karmanirmūlakāriṇī .. 43.. 
 
ādilakṣmīrguṇādhārā pañcabrahmātmikā parā . 

śrutirbrahmamukhāvāsā sarvasampattirūpiṇī .. 44.. 
 
mṛtasañjīvinī maitrī kāminī kāmavarjitā . 

nirvāṇamārgadā devī haṃsinī kāśikā kṣamā .. 45.. 
 
saparyā guṇinī bhinnā nirguṇā khaṇḍitāśubhā . 

svāminī vedinī śakyā śāmbarī cakradhāriṇī .. 46.. 
 
daṇḍinī muṇḍinī vyāghrī śikhinī somasaṃhatiḥ . 

cintāmaṇiścidānandā pañcabāṇāgrabodhinī .. 47.. var  
pañcabāṇaprabodhinī 
bāṇaśreṇissahasrākṣī sahasrabhujapādukā . 

sandhyāvalistrisandhyākhyā brahmāṇḍamaṇibhūṣaṇā .. 48.. 
 
vāsavī vāruṇīsenā kulikā mantrarañjanī . 

jitaprāṇasvarūpā ca kāntā kāmyavarapradā .. 49.. 
 
mantrabrāhmaṇavidyārthā nādarūpā haviṣmatī . 

ātharvaṇī śrutiśūnyā kalpanāvarjitā satī .. 50.. 
 



sattājātiḥ pramā'meyā'pramitiḥ prāṇadā gatiḥ . 

avarṇā pañcavarṇā ca sarvadā bhuvaneśvarī .. 51.. 
 
trailokyamohinī vidyā sarvabhartrī kṣarā'kṣarā . 

hiraṇyavarṇā hariṇī sarvopadravanāśinī .. 52.. 
 
kaivalyapadavīrekhā sūryamaṇḍalasaṃsthitā . 

somamaṇḍalamadhyasthā vahnimaṇḍalasaṃsthitā .. 53.. 
 
vāyumaṇḍalamadhyasthā vyomamaṇḍalasaṃsthitā . 

cakrikā cakramadhyasthā cakramārgapravartinī .. 54.. 
 
kokilākulacakreśā pakṣatiḥ paṃktipāvanī . 

sarvasiddhāntamārgasthā ṣaḍvarṇāvaravarjitā .. 55.. 
 
śararudraharā hantrī sarvasaṃhārakāriṇī . 

puruṣā pauruṣī tuṣṭissarvatantraprasūtikā .. 56.. 
 
ardhanārīśvarī devī sarvavidyāpradāyinī . 

bhārgavī yājuṣīvidyā sarvopaniṣadāsthitā .. 57.. 
 
vyomakeśākhilaprāṇā pañcakośavilakṣaṇā . 

pañcakośātmikā pratyakpañcabrahmātmikā śivā .. 58.. 
 



jagajjarājanitrī ca pañcakarmaprasūtikā . 

vāgdevyābharaṇākārā sarvakāmyasthitasthitiḥ .. 59.. 
 
aṣṭādaśacatuṣṣaṣṭhipīṭhikā vidyayā yutā . 

kālikākarṣaṇaśyāmā yakṣiṇī kinnareśvarī .. 60.. 
 
ketakī mallikāśokā vārāhī dharaṇī dhruvā . 

nārasiṃhī mahogrāsyā bhaktānāmārtināśinī .. 61.. 
 
antarbalā sthirā lakṣmīrjarāmaraṇanāśinī . 

śrīrañjitā mahākāyā somasūryāgnilocanā .. 62.. 
 
aditirdevamātā ca aṣṭaputrā'ṣṭayoginī . 

aṣṭaprakṛtiraṣṭāṣṭavibhrājadvikṛtākṛtiḥ .. 63.. 
 
durbhikṣadhvaṃsinī devī sītā satyā ca rukmiṇī . 

khyātijā bhārgavī devī devayonistapasvinī .. 64.. 
 
śākambharī mahāśoṇā garuḍoparisaṃsthitā . 

siṃhagā vyāghragā devī vāyugā ca mahādrigā .. 65.. 
 
akārādikṣakārāntā sarvavidyādhidevatā . 

mantravyākhyānanipuṇā jyotiśśāstraikalocanā .. 66.. 
 



iḍāpiṅgalikāmadhyāsuṣumnā granthibhedinī . 

kālacakrāśrayopetā kālacakrasvarūpiṇī .. 67.. 
 
vaiśāradī matiśśreṣṭhā variṣṭhā sarvadīpikā . 

vaināyakī varārohā śroṇivelā bahirvaliḥ .. 68.. 
 
jambhinī jṛmbhiṇī jṛmbhakāriṇī gaṇakārikā . 

śaraṇī cakrikā'nantā sarvavyādhicikitsakī .. 69.. 
 
devakī devasaṅkāśā vāridhiḥ karuṇākarā . 

śarvarī sarvasampannā sarvapāpaprabhañjinī .. 70.. 
 
ekamātrā dvimātrā ca trimātrā ca tathāparā . 

ardhamātrā parā sūkṣmā sūkṣmārthā'rthaparā'parā .. 71.. 
 
ekavīrā viśeṣākhyā ṣaṣṭhīdevī manasvinī . 

naiṣkarmyā niṣkalālokā jñānakarmādhikā guṇā .. 72.. 
 
sabandhvānandasandohā vyomākārā'nirūpitā . 

gadyapadyātmikā vāṇī sarvālaṅkārasaṃyutā .. 73.. 
 
sādhubandhapadanyāsā sarvauko ghaṭikāvaliḥ . 

ṣaṭkarmā karkaśākārā sarvakarmavivarjitā .. 74.. 
 



ādityavarṇā cāparṇā kāminī vararūpiṇī . 

brahmāṇī brahmasantānā vedavāgīśvarī śivā .. 75.. 
 
purāṇanyāyamīmāṃsādharmaśāstrāgamaśrutā . 

sadyovedavatī sarvā haṃsī vidyādhidevatā .. 76.. 
 
viśveśvarī jagaddhātrī viśvanirmāṇakāriṇī . 

vaidikī vedarūpā ca kālikā kālarūpiṇī .. 77.. 
 
nārāyaṇī mahādevī sarvatattvapravartinī . 

hiraṇyavarṇarūpā ca hiraṇyapadasambhavā .. 78.. 
 
kaivalyapadavī puṇyā kaivalyajñānalakṣitā . 

brahmasampattirūpā ca brahmasampattikāriṇī .. 79.. 
 
vāruṇī vāruṇārādhyā sarvakarmapravartinī . 

ekākṣaraparā''yuktā sarvadāridryabhañjinī .. 80.. 
 
pāśāṃkuśānvitā divyā vīṇāvyākhyākṣasūtrabhṛt . 

ekamūrtistrayīmūrtirmadhukaiṭabhabhañjinī .. 81.. 
 
sāṃkhyā sāṃkhyavatī jvālā jvalantī kāmarūpiṇī . 

jāgrantī sarvasampattissuṣuptānveṣṭadāyinī .. 82.. var  
sveṣṭadāyinī 



kapālinī mahādaṃṣṭrā bhrukuṭī kuṭilānanā . 

sarvāvāsā suvāsā ca bṛhatyaṣṭiśca śakvarī .. 83.. 
 
chandogaṇapratiṣṭhā ca kalmāṣī karuṇātmikā . 

cakṣuṣmatī mahāghoṣā khaḍgacarmadharā'śaniḥ .. 84.. 
 
śilpavaicitryavidyotā sarvatobhadravāsinī . 

acintyalakṣaṇākārā sūtrabhāṣyanibandhanā .. 85.. 
 
sarvavedārthasampattissarvaśāstrārthamātṛkā . 

akārādikṣakārāntasarvavarṇakṛtasthalā .. 86.. 
 
sarvalakṣmīssadānandā sāravidyā sadāśivā . 

sarvajñā sarvaśaktiśca khecarīrūpagocchritā .. 87.. 
 
aṇimādiguṇopetā parā kāṣṭhā parā gatiḥ . 

haṃsayuktavimānasthā haṃsārūḍhā śaśiprabhā .. 88.. 
 
bhavānī vāsanāśaktirākṛtisthākhilā'khilā . 

tantraheturvicitrāṅgī vyomagaṅgāvinodinī .. 89.. 
 
varṣā ca vārṣikā caiva ṛgyajussāmarūpiṇī . 

mahānadīnadīpuṇyā'gaṇyapuṇyaguṇakriyā .. 90.. 
 



samādhigatalabhyārthā śrotavyā svapriyā ghṛṇā . 

nāmākṣaraparā devī upasarganakhāñcitā .. 91.. 
 
nipātorudvayījaṅghā mātṛkā mantrarūpiṇī . 

āsīnā ca śayānā ca tiṣṭhantī dhāvanādhikā .. 92.. 
 
lakṣyalakṣaṇayogāḍhyā tādrūpyagaṇanākṛtiḥ . 

saikarūpā naikarūpā sendurūpā tadākṛtiḥ .. 93.. 
 
samāsataddhitākārā vibhaktivacanātmikā . 

svāhākārā svadhākārā śrīpatyardhāṅganandinī .. 94.. 
 
gambhīrā gahanā guhyā yoniliṅgārdhadhāriṇī . 

śeṣavāsukisaṃsevyā caṣālā varavarṇinī .. 95.. 
 
kāruṇyākārasampattiḥ kīlakṛnmantrakīlikā . 

śaktibījātmikā sarvamantreṣṭākṣayakāmanā .. 96.. 
 
āgneyī pārthivā āpyā vāyavyā vyomaketanā . 

satyajñānātmikā''nandā brāhmī brahma sanātanī .. 97..  var 

nandā 
avidyāvāsanā māyāprakṛtissarvamohinī . 

śaktirdhāraṇaśaktiśca cidacicchaktiyoginī .. 98.. 
 



vaktrāruṇā mahāmāyā marīcirmadamardinī . 

virāḍ svāhā svadhā śuddhā nīrūpāstissubhaktigā .. 99..  via  
virāṭ 
nirūpitādvayīvidyā nityānityasvarūpiṇī . 

vairājamārgasañcārā sarvasatpathadarśinī .. 100.. 
 
jālandharī mṛḍānī ca bhavānī bhavabhañjanī . 

traikālikajñānatantustrikālajñānadāyinī .. 101.. 
 
nādātītā smṛtiḥ prajñā dhātrīrūpā tripuṣkarā . 

parājitāvidhānajñā viśeṣitaguṇātmikā .. 102.. 
 
hiraṇyakeśinī hemabrahmasūtravicakṣaṇā . 

asaṃkhyeyaparārdhāntasvaravyañjanavaikharī .. 103.. 
 
madhujihvā madhumatī madhumāsodayā madhuḥ . 

mādhavī ca mahābhāgā meghagambhīranisvanā .. 104.. 
 
brahmaviṣṇumaheśādijñātavyārthaviśeṣagā . 

nābhau vahniśikhākārā lalāṭe candrasannibhā .. 105.. 
 
bhrūmadhye bhāskarākārā sarvatārākṛtirhṛdi . 

kṛttikādibharaṇyantanakṣatreṣṭyārcitodayā .. 106.. 
 



grahavidyātmikā jyotirjyotirvinmatijīvikā . 

brahmāṇḍagarbhiṇī bālā saptāvaraṇadevatā .. 107.. 
 
vairājottamasāmrājyā kumārakuśalodayā . 

bagalā bhramarāmbā ca śivadūtī śivātmikā .. 108.. 
 
meruvindhyādisaṃsthānā kāśmīrapuravāsinī . 

yoganidrā mahānidrā vinidrā rākṣasāśritā .. 109.. 
 
suvarṇadā mahāgaṅgā pañcākhyā pañcasaṃhatiḥ . 

suprajātā suvīrā ca supoṣā supatiśśivā .. 110.. 
 
sugṛhā raktabījāntā hatakandarpajīvikā . 

samudravyomamadhyasthā samabindusamāśrayā .. 111.. 
 
saubhāgyarasajīvātussārāsāravivekadṛk . 

trivalyādisupuṣṭāṅgā bhāratī bharatāśritā .. 112.. 
 
nādabrahmamayīvidyā jñānabrahmamayīparā . 

brahmanāḍī niruktiśca brahmakaivalyasādhanam .. 113.. 
 
kālikeyamahodāravīryavikramarūpiṇī . 

vaḍabāgniśikhāvaktrā mahākabalatarpaṇā .. 114.. 
 



mahābhūtā mahādarpā mahāsārā mahākratuḥ . 

pañjabhūtamahāgrāsā pañcabhūtādhidevatā .. 115.. 
 
sarvapramāṇā sampattissarvarogapratikriyā . 

brahmāṇḍāntarbahirvyāptā viṣṇuvakṣovibhūṣaṇī .. 116.. 
 
śāṅkarī vidhivaktrasthā pravarā varahetukī . 

hemamālā śikhāmālā triśikhā pañcamocanā .. 117.. var  locanā 

sarvāgamasadācāramaryādā yātubhañjanī . var  sadācāra 

